
фтомс кемэ иднэ — тевсь оцю. Потяфты авать кэцта аф эряви кизефнемс лама тевда, мызяра тии аф потяфты авась сяда лама тевда катк тии мырьцэ, а тон тэ пингонэ эряват ужяльдемс.

Эрь шинэ потяфты ава лисентть 1—2 часткас ару кожфкас ушу мызярда уды иднэцэ. Кыда тялонда аф кармат лисендема ушу, тейть аф кармай мольма ярхцама пэлсь, лофцьсэ—вок кири. Якак сиденяста баняв, кырьтьк аруняста телацень, эста улят тонць ды̆ иднэцы̆вок шумбра, кыда танга пекият, корхтак дохторть ылэ акушеркать мархта. Улийхть ават, конатненди аф ули осал, мызярда потяфцазь тетьмакснон мэнь шачфтомозт, а лиятненди кувать потяфтомась аф пара. Исьтейть тэ тевсь аф арсеви.

Мызяра Ерема эряви потяфтомс иднэть мэштцот?

Потяфтк иднэцень ладнек киза, ылэ сяда ламос, кыда иднэценди кизоц топоди киза паранэ. Вехса ковда инголэ иднэцень потямода тяк катфнэ.

Кота ковда мелэ иднэцень ушептк аннема ямняда. Сехта цебэрь маннай ямнэсь рисонь люкшэннь.

Кода пидемс иднэти ямнэсь?

Нолдак пси стакан вец кафта чайнай куцюнят ямкскэ, ды аф ламнэ салняда. Кыда пий шонгара ямнэсь, каяк эзознза пэлэ стакан тракс лофцта (апак рястафста) ди лакафтк. Лакафтомста тяк юкста, шерьсек, каяк тэ ямнэти фкэ куцю сахар почкэ. Эряви ямнэть лацкас пидемс, покольнявтома.

Ямняда антк весть шизонза, куцюняса, весть потяфтома уторс. Антк весть андозь фкэ стакан ямнэ. Кыда топоди иднэсь ямнэти, пицек ямнэ анцяк лофцонэ ланкса, ветьфтема. Салнят да сахарнэ тят юкснэ кайсемс. Ямняда башка, кота

